
 

ᐊᐱᕐᖁᑎᑦ ᐊᒻᒪ ᑭᐅᔾᔪᑎᑦ    
 

ᐄᔫ ᐃᒪᐃᑦ ᖃᓂᒋᔭᖏᓐᓂᑦ ᓄᓇᑖᕐᓂᕐᒥᑦ ᐊᖏᖃᑎᒌᒍᑎ 
 
Q1. ᓇᓃᑉᐸᑦ ᐅᓇᓖᑦ? 

 

ᐃᒻᒪᖄ 16,000 ᐅᓇᓖᑦ ᐄᔫ ᐃᔅᑎᒥᐅᑕᑦ ᓄᓇᖃᖅᑐᑦ ᓄᓇᓕᒫᒥᑦ ᑰᒡᕕᖃᖅᑐᓂᑦ ᓯᕿᓂᕐᒥᐅᑦ 
ᐃᒪᖏᓐᓄᑦ ᐊᒻᒪ ᑕᓯᔭᕐᔪᐊᑉ ᓂᒡᒋᖓᓄᑦ. ᑕᒪᐃᓐᓂᑲᓴᒃ ᐊᖏᕐᕋᖃᖅᑐᑦ ᓪ-ᓂᑦ ᓄᓇᓕᖕᓂᑦ ᑯᐸᐃᒃ 
ᐅᐊᖕᓇᖓᓂᑦ. ᑕᓪᓕᒪᑦ ᓄᓇᓖᑦ ᓯᒡᔭᒦᑦᑐᑦ ᐊᒻᒪ ᓯᑕᒪᑦ ᑎᒥᖅᐸᓯᒃᑐᑦ ᓄᓇᓖᑦ. ᐃᓚᖓᑦ ᓄᓇ 
ᐅᓇᓖᑦ ᐊᑐᖅᑐᑐᖃᕆᓯᒪᔭᖓᑦ ᐊᒻᒪ ᓇᓄᖅᑐᑐᖃᕆᓯᒪᔭᖓᑦ ᐃᓚᖃᖅᑐᖅ ᓄᓇ ᐊᑕᔪᖅ ᐃᓗᐊᓂᑦ 
ᐄᔫ ᐃᒪᐃᑦ ᖃᓂᒋᔭᖏᓐᓂᑦ ᓄᓇᑖᕐᓂᕐᒥᑦ ᐊᖏᖃᑎᒌᒍᑎ. 

 
Q2. ᓇᓃᓐᓂᐅᔪᓄᑦ ᐊᑐᖅᑕᐅᕙ ᑖᓐᓇ ᐄᔫ ᐃᒪᐃᑦ ᖃᓂᒋᔭᖏᓐᓂᑦ ᓄᓇᑖᕐᓂᕐᒥᑦ 

ᐊᖏᖃᑎᒌᒍᑎ? 
 

 ᐊᖏᖃᑎᒌᒍᑎ ᐃᓚᖃᖅᑐᖅ ᐄᔫ ᐃᒪᐃᑦ ᖃᓂᒋᔭᓕᒫᖏᓐᓂᑦ, ᐃᓚᐅᔪᑦ ᓄᓇᕘᑉ ᕿᑭᖅᑕᖏᓐᓂᑦ 
ᐊᒻᒪ ᐊᒃᑯᐊᓂᖃᖅᑐᑦ ᐃᒪᐃᑦ ᓵᖏᓐᓃᑐᑦ ᑯᐸᐃᒃ ᓯᖏᓂᕐᒥᐅᑦ ᐃᒪᖓᓂᑦ ᐊᒻᒪ ᑕᓯᔭᕐᐊᑉ 
ᓂᒡᒋᖓᓂ. ᐄᔫ ᐃᒪᐃᑦ ᖃᓂᒋᔭᖏᓐᓂᑦ ᐃᓚᖃᖅᑐᖅ ᐃᒻᒪᖄ 61,270 ᐃᖅᑐᐊᖅᑐᑦ ᑭᓛᒥᑕᑦ, 
ᐊᒻᒪ ᕿᑭᖅᑕᑦ ᐃᓗᐊᓃᑦᑐᑦ ᑲᑎᓪᓗᒋᑦ ᓄᓇᖃᖅᑐᖅ ᐃᒻᒪᖄ 1,650 ᐃᖅᑐᐊᖅᑐᑦ ᑭᓛᒥᑕᓂᑦ. 

 
Q3. ᐅᓇᓖᑦ ᐊᖏᕐᕋᖃᖅᐸᑦ ᐊᒻᒪ ᓇᔪᖅᐸᑦ ᐄᔫ ᐃᒪᐃᑦ ᖃᓂᒋᔭᖏᓐᓂᑦ? 
 

ᐅᓇᓖᑦ ᐊᖏᕐᕋᖃᖅᑐᑦ ᑖᕙᓂ ᐃᓕᕐᖁᓯᑐᖃᕐᒥᖕᓂᑦ ᐊᑐᕌᖓᑕ. ᐃᖃᓪᓂᐊᖅᓱᑎᑦ, ᐃᒪᕐᒥᐅᑕᓂᑦ 
ᐊᖑᓇᓱᒃᓱᑎᑦ ᐊᒻᒪ ᑎᖕᒥᐊᕈᓯᕐᓂᒡᓗ ᐊᒻᒪᓗ ᑭᒋᐊᕐᓂᑦ ᐊᒻᒪ ᐊᓯᖏᓐᓂᑦ ᓄᓇᒥᐅᑕᕐᓂᑦ ᐆᒪᔪᕐᓂᑦ 
ᑖᕘᓈᕈᔪᒃᑐᓂᑦ. ᐃᓂᒋᔭᐅᔪᓕᒫᖅ ᐊᕕᒃᑐᖅᓯᒪᔪᖅ ᐊᖑᓇᓱᒡᕕᐅᔪᓄᑦ ᐃᓚᐅᔪᑦ ᐅᓇᓖᑦ 
ᐃᓕᕐᖁᓯᑐᖃᖏᑎᒍᑦ ᐊᐅᓚᑦᓯᓂᕐᒥᑦ ᐊᑐᒐᒃᓴᓂᑦ. ᐊᖑᓇᓱᒃᑎᓪᓚᑦᑖᑦ ᐃᓚᒌᑦ ᑖᕙᓂ 
ᓄᓇᓕᐊᓛᖃᖅᑐᑦ ᕿᑭᖅᑕᓂᑦ ᐊᒻᒪ ᖃᓂᒋᔭᖏᓐᓂᑦ ᓄᓇᐅᔪᓂᑦ ᐊᒻᒪᓗ ᐊᖏᕐᕋᖃᖅᓱᑎᑦ 
ᓯᒡᔭᒦᑦᑐᓂᑦ ᓄᓇᓕᖕᓂᑦ. 

 
Q4. ᑭᒃᑯᑦ ᐃᓚᓕᐅᕈᑎᖃᖅᐸᑦ ᐅᕙᙵᑦ ᐄᔫ ᐃᒪᐃᑦ ᖃᓂᒋᔭᖏᓐᓂᑦ 

ᐊᖏᖃᑎᒌᒍᑎ? 
 

ᑭᓇᑐᐃᓐᓇᖅ ᐊᑎᓕᐅᖅᓯᒪᔪᖅ ᐅᕝᕙᓘᓐᓃᑦ ᐊᑎᓕᐅᖅᑕᐅᔪᖕᓇᖅᑐᖅ ᐅᓇᓖᑦ 
ᐃᓚᓕᐅᕈᑎᖃᕐᓂᕐᒥᑦ ᐊᑎᓕᐅᖅᑕᐅᓯᒪᓂᐅᔪᒧᑦ ᒪᓕᒡᓗᒍ ᑐᓂᔭᐅᓯᒪᓂᐅᔪᓂᑦ ᓯᕿᓂᕐᒥᐅᑦ ᐊᒻᒪ 
ᑯᐸᐃᒃ ᐅᐊᖕᓇᖓᓂᑦ ᐊᖏᖃᑎᒌᒍᑎ ᐊᑎᓕᐅᖅᑕᐅᑲᐅᑎᒋᓂᐊᖅᑐᑦ ᐃᓚᓕᐅᕈᑎᖃᕐᓂᕐᒧᑦ ᐊᑖᓂᑦ 
ᐄᔫ ᐃᒪᐃᑦ ᖃᓂᒋᔭᖏᓐᓂᑦ ᐊᖏᖃᑎᒌᒍᑎ. 

Q5. ᑭᓲᕙᑦ ᐃᓚᖏᑦ ᐱᔪᓐᓇᐅᑎᑦ ᐅᓇᓖᑦ ᐄᔫ ᐃᔅᑎᒥᐅᑕᑦ ᐊᑐᕈᖕᓇᕐᓂᐊᖅᑕᖏᑦ 

ᐊᒻᒪ ᓇᓂ? 
 

ᐅᓇᓖ ᐊᑐᖅᑐᐃᓇᕐᓂᐊᖅᑐᑦ ᐊᒻᒪ ᓇᔪᕐᓗᑎᑦ ᕿᑭᖅᑕᐅᔪᓂᑦ ᑕᐃᔅᓱᒪᓂᑎᑐᑦ 
ᐊᑐᐃᓐᓇᖅᓯᒪᒐᒥᒋᑎᑐᑦ. ᑭᓯᒥᒃ ᐱᔪᓐᓇᐅᑎᖃᕐᓂᐊᖅᑐᑦ ᐊᖑᓇᓱᖕᓂᕐᒥᑦ ᓇᓗᓇᐃᖅᓯᒪᔪᓂᑦ 
ᐆᒪᔪᕐᓂᑦ ᐊᒻᒪ ᐱᔪᓐᓇᐅᑎᖃᕐᓂᐊᖅᑐᑦ ᐊᖑᓇᓱᖕᓂᕐᒥᑦ ᖃᓄᐃᑦᑐᑐᐃᓐᓇᕐᓂᑦ ᐆᒪᔪᕐᓂᑦ ᐄᔫ 
ᐃᒪᐃᑦ ᖃᓂᒋᔭᖏᓐᓃᑦᑐᓂᑦ ᐱᙳᖅᑎᒐᓱᒡᓗᒋᑦ ᑮᓇᐅᔾᔭᒃᓴᕐᓂᕐᒧᑦ, ᐃᓄᓕᕆᓂᕐᒧᑦ ᐊᒻᒪ 
ᐃᓕᕐᖁᓯᓕᕆᓂᕐᒧᑦ ᐱᔭᕆᐊᖃᖅᑕᖏᑦ. ᐃᓚᒋᔭᐅᙱᓗᑎᒡᓕ, ᐃᓚᖏᑦ ᐱᔭᕆᖃᙱᔾᔪᑎᑦ 
ᐃᓕᔭᐅᓯᒪᔪᖕᓇᕐᓂᐊᖅᑐᑦ ᐸᐸᑦᓯᓂᐅᑉ ᒥᒃᓵᓄᑦ. 
 
ᐊᒻᒪ, ᐅᓇᓖᑦ ᓇᖕᒥᓂᖃᕐᓂᐊᖅᑐᑦ ᐃᓱᒪᖅᓲᑎᖃᒻᒪᕆᒡᓗᑎᑦ ᐃᒻᒪᖄ 1,050 ᐃᖅᑐᐊᖅᑐᑦ 
ᑭᓛᒥᑕᓂᑦ ᓄᓇᒥᑦ ᕿᑭᖅᑕᓃᑦᑐᓂᑦ ᑕᓯᐅᔭᕐᒧᐊᕐᒥᑦ ᑯᐸᐃᒃ ᖃᓂᒋᔭᖓᓃᑦᑐᓂᑦ. ᑕᒡᕙᙵᑦ 
ᖃᔅᓯᐅᓂᐅᔪᒥᑦ, ᐃᒻᒪᖄ 400 ᐃᖅᑐᐊᖅᑐᑦ ᑭᓛᒥᑕᑦ ᓄᓇ ᑕᓯᐅᔭᕐᔪᐊᕐᒥᑦ 
ᓇᖕᒥᖃᖃᑎᖃᕈᑕᐅᓂᐊᖅᑐᑦ ᐃᓄᖕᓄᑦ ᓄᓇᕕᖕᒥᐅᑕᕐᓄᑦ. ᓄᓇᐅᑉ ᖄᖓᓂᑦ ᐊᒻᒪ ᐊᑖᓂᑦ 
ᐱᔪᓐᓇᐅᑎᑦ ᑐᓂᔭᐅᓂᐊᖅᑐᑦ ᐅᓇᓕᕐᓄᑦ ᓄᓇᒥᖕᓂᑦ. ᖃᐅᔨᒋᐊᕐᕕᐊᓂᐊᖅᑐᑦ 
ᐱᕙᓪᓕᐊᔪᖃᕆᐊᕐᖄᖅᑎᓐᓇᒍ ᑖᕙᓂ; ᐃᓚᓂᐊᖅᑐᑦ ᐊᔾᔨᒌᙱᑐᓂᑦ ᐊᐅᓚᑦᓯᖃᑎᒌᖕᓂᐊᔪᓂᑦ; 
ᐊᒻᒪ ᐱᔪᓐᓇᐅᑎᖃᕐᓂᐊᖅᑐᑦ ᐱᔭᕇᖅᓯᓂᕐᒥᑦ ᐊᒃᑐᖅᑕᐅᓂᕐᒧᑦ ᐊᒻᒪ ᐱᕚᓪᓕᕐᓂᕐᒧᑦ 
ᐊᖏᖃᑎᒌᒍᑎᓂᑦ ᐱᕙᓪᓕᐊᑎᑦᑎᓯᓂᑦ ᐱᖃᑎᖃᕐᓗᑎᑦ ᑕᐃᒃᑯᓇᓂᑦ ᐱᕙᓪᓕᐊᓂᐅᔪᑦ 
ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ. ᐅᓇᓖᑦ ᐱᔪᖕᓇᕐᓂᐊᖅᑐᑦ 50 ᐳᓴᒥᑦ ᓯᕗᓪᓕᖅ $2 ᒥᓕᔭᓐ 
ᐊᑐᒐᒃᓴᑎᒍᑦ ᓂᖏᖅᓯᓂᕐᒥᑦ, ᐊᒻᒪ 5 ᐳᓴᒥᑦ ᑭᒃᑯᑐᐃᓐᓇᕐᓂᑦ ᐃᓚᒋᐊᕈᑎᓂᑦ ᐊᑐᒐᒃᓴᑎᒍᑦ 
ᓂᖏᖅᓯᓂᕐᓂᑦ, ᐊᒻᒪ ᑕᓪᓕᒪᓂᑦ ᐳᓴᒥᑦ ᑭᒃᑯᑐᐃᓐᓇᕐᓂᑦ ᐃᓚᒋᐊᕈᑎᓂᑦ ᐊᑐᒐᒃᓴᑎᒍᑦ 
ᓂᖏᖅᓯᓂᕐᓂᑦ ᐱᔭᐅᔪᓂᑦ ᒐᕙᒪᒃᑯᓐᓄᑦ ᐊᕐᕌᒍᑕᒫᑦ ᐱᔾᔪᑎᒋᓗᒍ ᐄᔫ ᐃᒪᐃᑦ ᖃᓂᒋᔭᖏᓐᓂᑦ. 
 
ᐊᖏᖃᑎᒌᒍᑎ ᐅᓇᓕᕐᓂᑦ ᐃᓚᐅᑎᑦᓯᔪᖅ ᐃᓕᓯᓂᕐᒥᑦ ᐊᒻᒪ ᐊᐅᓚᑦᓯᓂᕐᒥᑦ ᓴᐳᒻᒥᔭᐅᔪᓂᑦ 
ᐃᓂᐅᔪᓂᑦ. ᐅᓇᓕᐅᔪᓂᑦ ᐱᔪᒪᓂᖅᓴᐅᑎᑦᓯᔪᖅ ᐃᓚᖏᓐᓄᑦ ᒐᕙᒪᒃᑯᓐᓄᑦ ᐃᕐᖃᓇᐃᔭᕐᓂᕐᒥᑦ ᐊᒻᒪ 
ᐊᖏᖃᑎᒌᒍᑎᒃᑯᑦ ᐱᓕᕆᑎᑦᓯᓂᕐᒥᑦ ᑖᕙᓂ. ᐊᒻᒪᓗ, ᐊᖏᖃᑎᒌᒍᑎ ᐊᔾᔨᐅᖏᑦᑐᒥᑦ 
ᐊᐅᓚᓂᖃᖅᑎᑦᓯᔪᖅ ᑮᓇᔭᖅᑖᖅᑎᑦᓯᓂᕐᒥᑦ ᐊᕙᑎ ᓱᕋᒃᑕᐅᓂᕈᓂ. 

 
Q6. ᐊᖏᖃᑎᒌᒍᑎ ᐅᓇᓖᑦ ᐄᔫ ᐃᔅᑎᒥᐅᑕᕐᓂᑦ ᓂᓪᓕᕈᖕᓇᖅᑎᑦᓯᕙ 

ᐊᕙᑎᓕᕆᓂᐅᑉ ᒥᒃᓵᓄᑦ? 
 

ᐊᖏᖃᑎᒌᒍᑎ ᐃᓕᓯᔪᖅ ᐱᖓᓱᓂᑦ ᐊᐅᓚᑦᓯᖃᑎᒌᒍᑎᓂᑦ ᐊᖓᔪᕐᖄᖑᓂᐊᖅᑐᓂᑦ 
ᓂᓪᓕᐅᑎᖃᕈᓐᓇᕐᓂᐊᖅᑐᓂᑦ ᐊᕕᑎᓕᕆᓂᐅᑉ ᒥᒃᓵᓄᑦ: ᐄᔫ ᐃᒪᐃᑦ ᖃᓂᒋᔭᖏᓐᓂᑦ ᐸᕐᓇᖕᓂᕐᒧᑦ 
ᑲᒥᓴᓐ (ᓄᓇᒥᑦ ᐊᑐᕐᓂᐊᕐᓂᕐᒥᑦ ᐸᕐᓇᖕᓂᕐᒧᑦ), ᐄᔫ ᐃᒪᐃᑦ ᖃᓂᒋᔭᖏᓐᓂᑦ ᐆᒪᔪᓕᕆᓂᕐᒧᑦ 
ᑲᑎᒪᔨᑦ ᐊᒻᒪ ᐄᔫ ᐃᒪᐃᑦ ᖃᓂᒋᔭᖏᓐᓂᑦ ᐊᒃᑐᖅᑕᐅᓂᕐᒥᑦ ᕿᒥᕐᕈᓂᕐᒧᑦ ᑲᑎᒪᔨᑦ. ᐅᓇᓖᑦ 
ᐃᓚᒻᒪᕆᖕᓂᐊᖅᑐᑦ ᑕᒪᒃᑯᓂᖓᓕᒫᖅ ᐊᒻᒪ ᖃᐃᔨᒋᐊᕐᕕᐊᓂᐊᖅᑐᑦ ᐱᕙᓪᓕᐊᔪᖃᕆᐊᕐᖄᖅᑎᓐᓇᒍ 
ᑖᕙᓂ. 

 
Q7. ᖃᓄᖅ ᑲᓇᑕ ᐱᕚᓪᓕᖅᐸ ᐊᖏᖃᑎᒌᒍᑎᒥᑦ? 
 

 ᐊᖏᖃᑎᒌᒍᑎ ᑐᓂᓯᓂᐊᖅᑐᖅ ᓇᓗᓇᙱᓂᕐᒥᑦ ᐊᑐᕐᓂᕐᒥᑦ ᐊᒻᒪ ᓇᖕᒥᓂᖃᕐᓂᕐᒥᑦ ᓄᓇᒥᑦ ᐊᒻᒪ 
ᐊᑐᒐᒃᓴᑦ ᒥᒃᓵᓄᑦ ᐄᔫ ᐃᒪᐃᑦ ᖃᓂᒋᔭᖏᓐᓂᑦ. ᐊᖏᖃᑎᒌᒍᑎ ᐅᓂᒃᑳᖅᑐᖅ ᐱᔪᓐᓇᐅᑎᖏᓐᓂᑦ 
ᑲᓇᑕᐅᑉ ᐊᒻᒪ ᐅᓇᓖᑦ ᐄᔫ ᐃᒪᐃᑦ ᖃᓂᒋᔭᖏᓐᓂᑦ ᐱᔾᔪᑎᖃᖅᑐᓂᑦ ᑕᒪᒃᑯᓂᖓᑦ ᐊᒻᒪ 
ᐅᖃᖅᓯᒪᓪᓗᓂ ᐱᔪᓐᓇᐅᑎᖏᑦ ᐅᓇᓖᑦ ᐃᓕᑕᕆᔭᐅᓯᒪᖕᒪᑕ ᐊᒻᒪ ᓇᓗᓇᐃᖅᑕᐅᑦᓯᐊᖅᓱᑎᑦ 
ᐃᓚᖓ 35-ᒧᑦ ᐃᓗᐊᓂᑦ ᑐᙵᕕᒡᔪᐊᖅ ᒪᓕᒐᖅ, 1982. 

ᐊᖏᖃᑎᒌᒍᑎ ᑐᓂᓯᓂᐊᕐᒥᔪᖅ ᐅᓇᓕᕐᓂᑦ ᐃᓚᐅᑦᓯᐊᑲᓐᓂᕈᖕᓇᕐᓂᕐᒥᑦ ᑮᓇᐅᔾᔭᒃᓴᕐᓂᕐᒥᑦ ᑖᕙᓂ. 
ᐆᒃᑑᑎᒋᓗᒍ, ᓄᓇᓂᑦ, ᐊᑐᒐᒃᓴᓂᑦ ᐊᒻᒪ ᑮᓇᐅᔭᑎᒍᑦ ᐱᕚᓪᓕᕐᓂᒃᑯᑦ ᐱᕙᒃᑕᖏᓐᓂᑦ 
ᐊᖏᖃᑎᒌᒍᑎᒃᑯᑦ, ᐅᓇᓖᑦ ᐊᔪᙱᓂᖅᓴᐅᓂᐊᖅᑐᑦ ᑲᔪᓯᑎᑦᓯᒋᐊᒥᑦ ᓄᑖᓂᑦ ᓇᖕᒥᓂᓕᐅᕐᓂᕐᒥᑦ 
ᐅᕝᕙᓘᓐᓃᑦ ᐱᓕᕆᖃᑎᒌᖕᓂᕐᓂᑦ. ᓄᑖᑦ ᑮᓇᐅᔾᔭᒃᓴᕐᓂᕐᒧᑦ ᐱᒋᐊᕈᑕᐅᕙᓪᓕᐊᑎᓪᓗᒋᑦ, 
ᐃᕐᖃᓇᐃᔮᒃᓴᑦ ᐊᒻᒪ ᐊᓯᖏᑦ ᐱᔪᖕᓇᖅᑕᖏᑦ ᓴᕐᕿᑎᑕᐅᔪᖕᓇᖅᑐᑦ ᐅᓇᓖᑦ ᐊᒻᒪ ᐅᓇᓕᐅᙱᑦᑐᑦ 
ᑖᕙᓂᑦ ᐱᕚᓪᓕᕈᑎᒋᔪᖕᓇᖅᑕᖏᑦ. 

 
Q8. ᖃᓄᑎᒋ ᑖᓐᓇ ᐊᖏᖃᑎᒌᒍᑎ ᐊᑭᖃᕐᓂᐊᖅᐸ? 
 

ᑲᓇᑕ ᑐᓂᓯᓂᐊᖅᑐᖅ ᐊᑭᑐᔫᑎᓄᑦ ᓅᑦᓯᓗᓂ ᐊᓇᓕᕐᓄᑦ $50 ᒥᓕᔭᓐᓂᑦ ᐊᑭᓕᖅᑕᐅᓂᐊᖅᓱᓂ 
ᐅᑭᐅᑦ 9 ᐃᓗᐊᓂᑦ ᐊᒻᒪ ᐊᑐᓕᖅᑎᑦᓯᓂᕐᒧᑦ ᑮᓇᐅᔭᖃᖅᑎᑦᓯᓂᐅᔪᖅ $5 ᒥᓕᔭᓐ ᐊᑐᓕᕈᓂ 
ᐊᖏᖃᑎᒌᒍᑎ. ᐊᒻᒪ ᒐᕙᒪᑐᖃᒃᑯᑦ ᐊᑭᓕᕐᓂᐊᖅᑐᑦ ᐃᓕᓯᓂᕐᒥᑦ ᐊᒻᒪ ᐊᐅᓚᑦᓯᓂᕐᒥᑦ 
ᐊᐅᓚᑦᓯᖃᑎᒌᒍᑎᓂᑦ ᐃᓕᔭᐅᔪᑦ ᐊᖏᖃᑎᒌᒍᑎᒃᑯᑦ. 

 
Q9. ᖃᓄᑎᒋᐅᑎᐅᓚᐅᖅᐸ ᐊᑮᑦᑐᓕᓂᖅ ᐊᐃᕕᓂᕐᒧᑦ 

ᐊᖏᖃᑎᒌᒍᑎᑖᕋᓱᐊᕐᓂᕐᒧᑦ, ᐊᒻᒪ ᖃᖓᒍ ᐊᑭᓕᖅᑕᐅᓂᐊᖅᐸ? 
 

ᑲᑎᒪᔨᕐᔪᐊᖑᔪᑦ ᐅᓇᓕᕐᓄᑦ, ᑭᒡᒐᖅᑐᐃᓪᓗᑎᑦ ᐅᓇᓕᕐᓂᑦ, ᑐᓂᔭᐅᓚᐅᖅᑐᑦ ᐃᒻᒪᖄ $2.7 
ᒥᓕᔭᓐᓂᑦ ᐊᑮᑦᑐᓕᔾᔪᑎᒃᓴᒥᑦ. ᑕᒪᐃᓐᓂᑦ ᖃᔅᓯᐅᓂᖓ ᐊᑭᓕᖅᑕᐅᓂᐊᖅᑐᖅ ᒐᔭᒪᑐᖃᒃᑯᓐᓄᑦ 
ᐅᑭᐅᑦ 9 ᐃᓗᐊᓂᑦ. 

 
Q10. ᖃᖓᒍ ᐱᕚᓪᓕᕈᑎᒃᓴᑦ ᐱᔭᐅᕙᓪᓕᐊᓂᐊᖅᐸᑦ ᐅᓇᓕᕐᓄᑦ? 
 

ᐅᓄᕐᓂᖅᓴᖏᑦ ᐱᕚᓪᓕᕈᑎᒃᓴᑦ ᐱᔭᐅᕙᓪᓕᐊᓂᐊᖅᑐᑦ ᐅᓇᓕᕐᓄᑦ ᐊᖏᖃᑎᒌᒍᑎᐅᑉ 
ᐊᑐᓕᕐᕕᒃᓴᖓ ᓇᓪᓕᖅᐸᑦ − ᐊᖏᖃᑎᒌᒍᑎ ᐊᑐᓕᕈᓂ − ᐊᒻᒪ ᑖᓐᓇ ᐅᓪᓗᖅ 
ᐋᕐᕿᒃᑕᐅᓂᐊᖅᑐᖅ ᒐᕙᒪᑐᖃᒃᑯᑦ ᒥᓂᔅᑕᖏᑦᑕ ᑲᑎᒪᔨᖏᓐᓄᑦ. ᑖᓐᓇ ᐅᓪᓗᖅ ᐊᑐᖅᑕᐅᓂᐊᖅᑐᖅ 
ᐅᓪᓗᕆᔭᐅᓗᓂ ᐊᑐᓕᖅᑎᑦᓯᓂᕐᒥᑦ ᐊᖏᖅᑕᐅᓯᒪᓂᐅᔪᒥᑦ ᒪᓕᒐᕐᒥᑦ.  ᐃᓚᖏᑦ ᐱᕚᓪᓕᕈᑎᒃᓴᑦ 
ᑲᔪᓰᓐᓇᕐᓂᐊᖅᑐᑦ ᐃᓱᖃᙱᑦᑐᒧᑦ. 

 
Q11. ᐊᖏᖃᑎᒌᒍᑎ ᓇᓗᓇᙱᑦᓯᐊᖅᑎᑦᓯᕙ? 
 

ᐊᖏᖃᑎᒌᒍᑎ ᓇᓗᓇᙱᑦᓯᐊᖅᑎᑦᓯᔪᖅ ᐊᑐᕐᓂᐅᑉ ᐊᒻᒪ ᓇᖕᒥᓂᖃᕐᓂᐅᑉ ᓄᓇᒥᑦ ᐊᒻᒪ 
ᐊᑐᒐᒃᓴᓂᑦ ᐄᔫ ᐃᒪᐃᑦ ᖃᓂᒋᔭᖏᓐᓂᑦ ᒥᒃᓵᓄᑦ. ᑕᒪᒃᑯᐊ ᐱᔾᔪᑎᒋᓗᒋᑦ, ᐊᖏᖃᑎᒌᒍᑎ 
ᐅᓂᒃᑳᖅᑐᖅ ᐱᔪᓐᓇᐅᑎᖏᓐᓂᑦ ᑲᓇᑕᐅᑉ ᐊᒻᒪ ᐅᓇᓖᑦ ᐄᔫ ᐃᒪᐃᑦ ᖃᓂᒋᔭᖏᓐᓂᑦ. 

 
Q12. ᐅᓇᓖᑦ ᐊᖏᕐᕋᖃᖃᑕᐅᑎᓪᓗᒋᑦ ᑯᐸᐃᖕᒥᑦ, ᐃᓚᐅᔭᕆᐊᖃᙱᒻᒪᑕ ᑯᐸᐃᒃ 

ᒐᕙᒪᖓᑦ ᐊᐃᕙᓂᐅᔪᓂᑦ? 
 

ᑲᑎᒪᔨᕐᔪᐊᖏᑦ ᐅᓇᓖᑦ ᐊᒻᒪ ᒐᕙᒪᑐᖃᒃᑯᑦ ᒫᒻᓇ ᑲᒪᒋᔭᖃᖅᑐᑦ ᓄᑖᙳᖅᑎᕆᓂᕐᒥᑦ ᐅᓇᓖᑦ 
ᐊᐅᓚᑦᓯᔾᔪᓯᖏᓐᓂᑦ ᐊᓯᐊᒍᑦ ᐊᐃᕙᖃᑎᒌᖕᓂᒃᑯᑦ. ᑯᐸᐃᒃ ᐃᓚᐅᖃᑕᐅᖁᔭᐅᓯᒪᔪᖅ 
ᐊᐃᕙᖃᑕᐃᓗᓂ ᖃᒡᓕᓕᖅᐸᑦ ᐊᐅᓚᑦᓯᓂᕐᒧᑦ ᐊᖏᖃᑎᒌᒍᑎ, ᑎᑭᐅᑎᓗᒍ ᐃᓂᐅᔪᓂᑦ 
ᐊᐅᓚᓂᕆᔭᖏᑦᑕ ᑯᐸᐃᒃ ᐃᓚᐅᓂᕆᔭᖏᑦᑕ. ᑯᐸᐃᒃ ᐅᖃᖅᓯᒪᔪᖅ ᐃᓚᔪᒪᓂᖓᓂᑦ, ᐊᒻᒪ 
ᐃᓚᖃᑕᐅᓯᒪᓕᖅᑐᖅ ᑲᑎᒪᓂᐅᔪᓂᑦ ᑲᓇᑕᒃᑯᓐᓂᑦ ᐊᒻᒪ ᐅᓇᓕᕐᓂᑦ. 
 
ᐄᔫ ᐃᒪᐃᑦ ᖃᓂᒋᔭᖏᓐᓂᑦ ᐱᔾᔪᑎᖃᖅᑎᓪᓗᓂ ᕿᑭᖅᑕᐅᔪᓂᑦ ᐊᒻᒪ ᐃᒪᐅᔪᓂᑦ ᑯᐸᐃᒃ ᓯᓚᑖᓂᑦ 
ᐊᒻᒪ ᒐᕙᒪᑐᖃᒃᑯᓐᓄᑦ ᐊᐅᓚᑕᐅᔪᓂᑦ, ᑯᐸᐃᒃ ᒐᕙᒪᖓᑦ ᐃᓚᐅᙱᑦᑐᖅ ᐊᖏᖃᑎᒌᒍᑎᒥᑦ. 

ᐊᖏᖃᑎᒌᒍᑎ ᑲᒪᒋᔭᖃᖅᑐᖅ ᐱᔪᓐᓇᐅᑎᓂᑦ ᐊᒻᒪ ᑭᓱᑐᐃᓐᓇᕐᓂᑦ ᑯᐸᐃᒃ ᓯᓚᑖᓂᑦ ᐊᒻᒪ 
ᐊᓯᔾᔩᕋᓱᙱᑦᑐᖅ ᑯᐸᐃᒃ ᑭᒡᓕᖓᓂᑦ ᓯᒡᔭᖓᓂᑦ. ᑯᐸᐃᒃ ᐃᓚᒋᔭᐅᙱᑎᓪᓗᓂ ᐊᖏᖃᑎᒌᒍᑎᒥᑦ, 
ᖃᐅᔨᑎᑕᐅᓚᐅᖅᑐᖅ ᐱᕙᓪᓕᐊᓂᐅᔪᓂᑦ ᐊᐃᕕᓂᐅᑎᓪᓗᒋᑦ. 

 
Q13. ᓱᒻᒪᑦ ᓄᓇᕗᑦ ᒐᕙᒪᖓᑦ ᐃᓚᒋᔭᐅᓚᐅᖅᒐ ᒐᕙᒪᑐᖃᒃᑯᓐᓂᑦ, 

ᐊᓯᐊᖑᙱᖔᖅᓱᓂ? 
 

ᐊᖏᖃᑎᒌᒍᑎ ᑲᒪᒋᔭᖃᖅᑐᖅ ᐱᔾᔪᑎᖃᖅᑐᓂᑦ ᓄᓇᒥᑦ ᐊᒻᒪ ᐊᑐᒐᒃᓴᓂᑦ ᐄᔫ ᐃᒪᐃᑦ 
ᖃᓂᒋᔭᖏᓐᓂᑦ ᐊᒻᒪ ᑕᒪᒃᑯᐊ ᒐᕙᒪᑐᖃᒃᑯᓐᓄ ᐊᐅᓚᑕᐅᔪᑦ. ᓄᓇᕗᑦ ᒐᕙᒪᖓᑦᑕ 
ᑭᒡᒐᖅᑐᖅᑎᖏᑦ ᖃᐅᖁᔭᐅᓚᐅᖅᑐᑦ ᐊᐃᕙᓂᐊᔪᓄᑦ ᐃᓚᐅᓗᑎᑦ ᒐᕙᒪᑐᖃᒃᑯᓐᓂᑦ 
ᑐᓂᓯᔪᖕᓇᕐᓂᐊᕐᓗᑎᑦ ᐃᓱᒪᒋᔭᖏᓐᓂᑦ ᐃᓚᖏᓐᓂᑦ ᐱᓕᕆᐊᖑᔪᓂᑦ ᐃᓚᐅᔾᔪᑎᒋᔪᖕᓇᖅᑕᖏᓐᓂᑦ 
ᓯᕗᓂᒃᓴᒥᑦ ᐅᓇᓕᕐᓂᑦ − ᐆᒃᑑᑎᒋᓗᒍ, ᑭᒡᒐᖅᑐᖅᑎᖃᕐᓂᐊᖅᑐᑦ ᑕᒪᐃᓐᓂᑦ ᐱᖓᓱᓂᑦ 
ᐊᐅᓚᑦᓯᖃᑎᒌᒍᑎᓂᑦ ᓴᕐᕿᑎᑕᐅᓂᐊᖅᑐᓂᑦ ᐊᖏᖃᑎᒌᒍᑎᒧᑦ: ᐆᒪᔪᓕᕆᓂᕐᒧᑦ ᑲᑎᒪᔨᑦ, 
ᐸᕐᓇᖕᓂᕐᒧᑦ ᑲᒪᓴᓐ ᐊᒻᒪ ᐊᒃᑐᖅᑕᐅᓂᕐᒧᑦ ᕿᒥᕐᕈᓂᕐᒧᑦ ᑲᑎᒪᔨᑦ. 

 
Q14. ᖃᓄᐃᓕᖅᐸ ᓄᓇᕕᖕᒥᐅᑦ ᐃᓄᐃᑦ/ᑯᐸᐃᖕᒥᐅᑦ ᐅᓇᓖᑦ ᖃᓕᕇᖕᓂᖓ? 
 

ᐄᐳᕈ 30, 2003, ᓄᓇᕕᖕᒥᐅᑦ ᐃᓄᐃᑦ ᐊᒻᒪ ᐅᓇᓖᑦ ᐊᑎᓕᐅᓚᐅᖅᑐᑦ 
ᖃᓕᕇᖕᓂᕐᒧᑦ ᐊᖏᖃᑎᒌᒍᑎᒥᑦ ᐱᔾᔪᑎᖃᖅᑐᒥᑦ ᐃᓂᐅᔪᒥᑦ ᐱᒋᐊᖅᑐᒥᑦ ᓚ 
ᒍᕌᓐ ᑰᒃ ᐊᑯᐊᓂᑦ ᐅᐊᖕᓂᕐᒧᑦ ᐅᑲᓕᖅᑐᕐᓕᖕᒧᑦ ᑕᓯᐅᔭᕐᔪᐊᕐᒥᑦ ᐊᒻᒪ ᑲᔪᓯᓪᓗᓂ 
ᑕᓯᔭᕐᔪᐊᖅ ᑲᓇᖕᓂᖓᓂᑦ ᓯᒡᔭᖓᓂᑦ ᐅᐊᖕᓇᖓᓄᑦ ᐅᓇᓖᑦ 
ᐊᑐᖅᑕᖅᑐᑐᖃᖏᓐᓄᑦ ᓇᔪᖅᑕᖅᑐᑐᖃᖏᓐᓄᑦ, ᒋᓕᔅ ᕿᑭᖅᑕᐅᑉ ᐅᐊᖕᓇᖓᓂᑦ. 
ᖃᓕᕇᖕᓂᕐᒧᑦ ᐊᖏᖃᑎᒌᒍᑎᖏᑦ ᐅᓇᓖᑦ ᐊᒻᒪ ᐃᓄᐃᑦ ᓴᓇᔪᖅ ᐱᒻᒪᕆᖕᒥᑦ 
ᑕᒪᐃᓐᓂᑦ ᓄᓇᕕᖕᒥᑦ ᓄᓇᑖᕐᓂᕐᒥᑦ ᐊᖏᖃᑎᒌᒍᑎ ᐊᒻᒪ ᐄᔫ ᐃᒪᐃᑦ 
ᖃᓂᒋᔭᖏᓐᓂᑦ ᐊᖏᖃᑎᒌᒍᑎ. 

 
ᖃᓕᕇᖕᓂᕐᒧᑦ ᐊᖏᖃᑎᒌᒍᑎ ᓴᕐᕿᑎᑦᓯᓚᐅᖅᑐᖅ ᐱᖓᔪᓂᑦ ᐊᕕᒃᑐᖅᓯᒪᔪᓂᑦ 
ᑕᓯᐅᔭᕐᔪᐊᑉ ᑲᓇᖕᓇᖓᓂ ᓯᒡᔭᖓᓂᑦ ᐊᒻᒪ ᓯᕿᓂᕐᒥᐅᑦ ᐃᒪᖓᑕ: (i) ᐅᐊᖕᓇᒥᑦ 
ᐊᕕᒃᑐᖅᓯᒪᓂᖅ ᑕᐃᑲᓂ ᕿᑭᖅᑕᐅᔪᑦ ᓇᖕᒥᓂᕆᔭᐅᔪᑐᐊᑦ ᓄᓇᕕᖕᒥᐅᑦ ᐃᓄᖕᓄᑦ 
ᐊᒻᒪ ᑕᐃᑲᓂ ᐅᓇᓖᑦ ᐊᒻᒪ ᐃᓄᐃᑦ ᐊᒥᕐᖃᖃᑎᒌᒃᓱᑎᑦ ᐆᒪᔪᖅᓯᐅᕐᓂᕐᒧᑦ 
ᐱᔪᓐᓇᐅᑎᓂᑦ; (ii) ᐊᕕᒃᑐᖅᓯᒪᓂᖃᖃᑎᒋᔭᐅᔪᖅ, ᑕᒪᐃᓐᓂᒃ ᐅᓇᓖᑦ ᐊᒻᒪ 
ᐃᓄᐃᑦ ᐊᒥᕐᖃᖃᑎᒌᒃᑐᑦ ᐊᔾᔨᒌᒃᑐᒥᑦ ᓇᖕᒥᓂᖃᕐᓂᕐᒥᑦ ᐱᔪᓐᓇᐅᑎᓂᑦ 
ᕿᑭᖅᑕᓂᑦ ᐊᒻᒪ ᐆᒪᔪᖅᓯᐅᕐᓂᕐᒧᑦ ᐱᔪᓐᓇᐅᑎᓂᑦ ᐊᕕᒃᑐᖅᓯᒪᓂᐅᔪᓕᒫᒥᑦ; ᐊᒻᒪ 
(iii) ᓂᒋᕐᒥᑦ ᐊᕕᒃᑐᖅᓯᒪᓂᖅ, ᑕᐃᑲᓂᑦ ᕿᑭᖅᑕᐅᔪᑦ (ᐃᓚᖏᑦ ᐃᓚᐅᙱᓪᓗᑎᑦ) 
ᓇᖕᒥᓂᕆᔭᐅᔪᑐᐊᑦ ᐅᓇᓕᕐᓄᑦ ᐊᒻᒪ ᑕᐃᑲᓂ ᐅᓇᓖᑦ ᐊᒻᒪ ᐃᓄᐃᑦ 
ᐊᒥᕐᖃᖃᑎᒌᒃᓱᑎᑦ ᐆᒪᔪᖅᓯᐅᕐᓂᕐᒧᑦ ᐱᔪᓐᓇᐅᑎᓂᑦ. 
 

Q15. ᑭᓲᕙᑦ ᐱᓕᕆᐊᖑᓂᐊᓕᖅᑐᑦ? 
 

ᐊᑎᓕᐅᖅᑕᐅᒐᓂᒃᑯᓂᑦ ᐊᖏᖃᑎᒌᒍᑎ ᐅᓇᓕᕐᓄᑦ ᐊᒻᒪ ᑲᓇᑕᒧᑦ, ᐊᒻᒪ 
ᖃᐅᔨᒋᐊᕐᕕᐊᒐᓂᒃᑯᑎᑦ ᑲᑎᒪᔨᕐᔪᐊᖏᑦ ᐅᓇᓖᑦ, ᒐᕙᒪᑐᖃᒃᑯᑦ ᑕᑯᑎᑦᓯᓂᐊᖅᑐᑦ 
ᐊᖏᖃᑎᒌᒍᑎᒥᑦ ᒪᓕᒐᓕᐅᕐᕕᒡᔪᐊᕐᒧᑦ ᐊᒻᒪ ᑐᒃᓯᕋᕐᓗᓂ ᒪᓕᒐᕐᒥᑦ 
ᐊᖏᖅᑕᐅᔾᔪᑎᒥᑦ ᐊᖏᖃᑎᒌᒍᑎᒥᑦ ᐊᒻᒪ ᐊᑐᓕᖅᑎᑕᐅᓗᓂ. 


